PIRATEN

Claude WISELER

President vun der

Chamber vun den Deputéierten
19, um Krautmaart

L-1728 Létzebuerg

Létzebuerg, den 16/10/2025

Har President,

Sou wéi den Artikel 80 vun eisem Chambersreglement et virgesdit, bieden ech lech, dés
parlamentaresch Fro un de Minister fir Bildung, Kanner a Jugend weiderzeleeden.

An engem Communiqué vum 12. Oktober 2025, mam Titel ,Aménagements dé-?-raisonnables — Net méi
just um Bockel vum Enseignant!“, mécht de Syndikat FEDUSE-CGFP op eng Rei Problemer am Kontext
vum Bewéllegen, der Gestioun an der Zertifikatioun vun de sougenannten Aménagements raisonnables
am Enseignement secondaire opmierksam. Kiritiséiert gétt énner anerem déi hiren Aussoen no ,staark
Inflatioun“ vun Amenagementer, an dass d’Enseignanté bei der praktescher Emsetzung dovun dacks ze
wéineg Ennerstétzung géife kréien.

An deem Zesummenhang wéilt ech dem Minister dés Froe stellen:

1. Wéi vill Schiler krute fir d'Schouljoer 2024/25 am gesamten Enseignement secondaire mindestens
een Aménagement raisonnable accordéiert?

2. Wéi vill Prozent vun den Demandé fir Aménagements raisonnables goufen am Schouljoer 2024/25
accordéiert?

3. Wéi huet sech d’'Unzuel un Amenagementer, déi pro Schouljoer accordéiert goufen, am Verhéltnis
zur Gesamtzuel u Schiler sdit dem Joer 2011 entwéckelt? Wéi erkldert den Héar Minister dés
Evolutioun?

4. Ginn et signifikant Ennerscheeder a punkto Unzuel un Amenagementer téscht dem ESC, dem ESG,
der Beruffsausbildung an deenen éffentlechen internationale Schoulen?

5. Deen am heefegst genotzten Amenagement ass laut FEDUSE-CGFP dee vun der ,majoration du
temps lors des épreuves et projets intégrés”. Wéi gétt dat an der Praxis logistesch gehandhaabt,

wann déi normal Zait fir eng Priifung ze schreiwen ofgelaf ass, déi eege Klass da fir en anert Fach
de Sall wiesselt an dee betraffenen Enseignant selwer op seng néchst Klass goe muss, warend
vereenzelt Schiler awer nach méi laang d‘Priifung solle weiderschreiwen daerfen?

. Steet bei Schiler, déi Amenagementer am Laf vun hirem schouleschem Parcours genotzt hunn, dés
Informatioun op all hiren Zensuren an Diplomer kloer an daitlech drop, esou dass hire potenziell
spéidere Patron oder d’Universitéit dés Informatioun transparent matgedeelt kritt? Falls net, firwat
net?

. Der FEDUSE-CGFP no ass mat der Gestioun vun den Aménagements raisonnables heefeg e
grousse Méiopwand fir den Enseignant verbonnen. Gétt désem zouséatzlechem Aarbechtsopwand
méttlerweil an iergendenger Form an der Tache vum Enseignant Rechnung gedroen? Falls net, wér
den Har Minister bereet dat z'‘anneren?

. Gesait den Har Minister ganz allgemeng d’Necessitéit, an der Prozedur vun der Prise en charge vun
den Eléves a besoin éducatifs spécifiques kuerz- bis méttelfristeg Upassunge virzehuelen,
besonnesch a punkto Bewéllegen a Gestioun vun den Aménagements raisonnables? Falls jo, wéi
eng Upassungen?

Mat déiwem Respekt,

i

CLEMENT Sven
Deputéierten






